
〈正法省無戒慧實懼難銷香爐起峯。蓮華奪艷忍辱離塵安行履躡。經稱受用無作恒生燭俟夜燎紙擬淨名當機要施法事忘謝果食縑綺。道場〉

〈同沾歸法有在辭略言外沙門某敬白七月十五日王迎入城礙雨移日書五十九　緫持和南雨乃要仰延暫阻明間若晴别當遣信謹和南七〉

〈月二十六日　次迎入城書　緫持和南霜寒道體康勝弟子還來甫爾未暇迎延馳誠已深今遣候接冀近祗覲謹和南九月十六日　王遣使〉

〈入天台叅書六十　緫持和南麥序氣清道體和適福慧莊嚴與時髙勝弟子至來未乆粗復可行近頻降兩書爰垂示功德玄義删削文句入初〉

〈其舊維新從麄至妙會須披接方豁煙雲春律已謝夏坐方結敢遺經教涉署出迎白露宵團秋風葉下必預舟楫迎覲江陽然仰勞著述已涉數〉

〈載般若多障近願成功日就月將庶方啓沃率貢别牒示表䖍誠在敬無文仰揆弘亮其聞珍德續事音語謹和南　納袈裟十領　龍鬚席二領〉

〈須彌氈二領　猫牛酥三瓶　熏陸香一合　王遣使入天台迎書六十一　緫持和南霜氣已緊蛟熱乆祛方恐洞𣲨預耴調適今遣奉迎。祗〉

〈禮非奢謹和南九月二十二日　王叅病書六十二　緫持和南仰承出天台已次到剡石城寺感患未歇菩薩示疾在疾示愈但於翹誠交用悚〉

〈灼。今遣醫李膺徃處治小得康損願徐進路遲禮覲無逺謹和南發願文六十三。　吳縣維衛迦葉二像願更聚合修復。　鄮縣阿育王塔寺頽毁。〉

〈願更脩治剡縣十文彌勒石像金色剥壞願更莊嚴　右三處功德乞脩。沙門某敬白。　稽首和南三世諸佛伏惟法身無像隨機顯現淨土不毁〉

〈人衆見燒滬瀆浮來。靈塔地涌剡山天樂通夢陸咸三處尊儀。表代三世。慈善根力利益斯土。但年深歲曩聖迹凌遲諸佛影像若淪衆生善根無〉

〈寄。諱宿世有幸忝預法門。德行輕微功業無取謬爲道俗所知顧影羞躬無以自處上慙三寳無興顯之能下愧群生少提㧞之力刻骨刻肌。將何〉

〈所補幸值明時揀梁佛日願藉皇風又承衆力將勸有緣修治三處先爲興顯三世佛法次爲擁護大隨國土下爲法界一切衆生若塔像莊嚴則〉

〈紹隆不絶用報佛恩若處處光新國界自然殊特妙好則報至尊水土之澤若見聞者發菩提心則利益一切種出世業但乆域此心。緣障未果此〉

〈際赴期西出氣疾增動毒器坏瓶固非保惜先以身命奉給三寳。謹聽威神若形命停留。能生物善不污佛法者伏聽使乞早除差。行願速圓若命〉


〈雖未盡方多魔障損物善根污亂佛法者。豈須停世願早灰滅滅後。以諸誓願付囑後人使經紀修立乞三寳加建速得圓滿前於佛隴金光明道〉

